
Jastrë 2023 

 

Nalôzł jem w gniôzdkù w latosé Jastrë 

Skòpicą czësto lëdzczi nôdzeji, 

Że mdze ùjãtô pòł'wa pòdatków, 

Że òdblokùją dëtczi z Brukselë, 

 

Że nie mdą straszëc nową pandemią 

A gãbë larwic kôzac jak słëgóm, 

Że z jaczi górë do mie zazwònią 

A rzekną, të sã nama jesz przëdôsz, 

 

Co dochtor pòwié: wszëtkò w pòrządkù 

Zjesc mòżesz bòrdã, jesz wicy wëpic 

A tëli w bankach miec bãdzesz wzątkù, 

Co w cëzé kraje fligrã wëlecysz 

 

A leżec bãdzesz brzëchã do górë 

Czëtac swiatowé wôżné gazétë 

Rëchòwac zgniéłé, co sëną chmùrë 

Rozmiszlac so ò wszëtczim a niczim... 

 

Tak sobie brzątwi 

A Wama żëczi 

Nié le na Jastrë -  

Wiedno nôlepi: 

 

Tómk Fópka, Chwaszczëno, 6 łżëkwiata 2023 rokù, gòdz. 7.57 p.p. 


